
1. 
Опис на состојбите во областа и дефинирање на проблемот

         
Përshkrimi i gjendjeve në fushën dhe definimin ieproblemit
1.1
Опис на состојбите 

       
Përshkrimi i gjendjeve
Законот за Националната рамка на квалификации за прв пат е донесен во 2013 година. Во времето пред неговото стапување во сила, тогашните постојни квалификации, освен во високото образование, не беа искажувани преку резултати од учење туку се темелеа на цели на учење. Високообразовните квалификации се искажуваа преку петте Даблински дескриптори, а студиските програми на сите три циклуси на високо образование се прилагодуваа од 2008 до 2012 година. Спроведувањето на Европската рамка на квалификација преку Националната рамка на квалификации во земјата, предизвика дејства на прилагодувања во образовниот систем со кои се овозможи искажување на квалификациите преку резултати од учење и примена на препознатлив Систем за обезбедување на квалитетот на квалификациите. Системот на квалификации е управуван од страна на Министерството за образование и наука а основан е и Одбор за Национална рамка на квалификации како и Секторските комисии за квалификации. Како исход од прилагодувањето на образовниот систем, усвоени се над 100 Стандарди на квалификации од второ, трето, четврто и петто ниво на квалификации, односно квалификации од средното стручно образование и постсредно образование. Во тој обемен и долготраен процес покрај надлежните органи учествува и сите засегнати страни.  
Како последица, во 2016 година, Националната рамка на квалификации беше успешно поврзана со Европската рамка на квалификации. Извештајот за нејзиното поврзување го содржи и извештајот за самопотврдување на Националната рамка на високообразовните квалификации. Поврзувањето на рамките на квалификации, меѓу кои и на нашата, се одвива преку исполнување на мерилата и постапките со одбрана пред Советодавната група за Европска рамка на квалификации воспоставена од страна на Европската Комисија. Во нејзиниот состав учествуваат претставници на сите земји членки на Европската Унија, земјите кандидати и претставници на засегнатите страни, работодавачи, студенти, организации. Од поврзувањето произлегоа забелешки за подобрување и беше подготвен т.н. Патоказ во чие подготвување освен домашни, учествуваа и меѓународни стручњаци. Извештајот за поврзување не е еднократен, туку се обновува на одреден временски период и во негови рамки се известува за надминување на претходните забелешки и за спроведување на политиките кои меѓувреме се усвојуваат. 

Заради усогласување на Националната рамка на квалификации со барањата од Советодавната група за Европска рамка на квалификации во постапката на поврзување и спроведување на новите политики се предлага донесување на нов Закон за Националната рамка на квалификации.

1.2
Причини за проблемите кои се предмет на разгледување 


Причините за проблемите кои се предмет на разгледување и регулирање со новиот Законот за Националната рамка на квалификации може да се забележат во следните насоки:

· Законот за Националната рамка на квалификации за прв пат е донесен во 2013 година. Во изминатиот период од примена на законот е направена една промена на поврзани законски прописи;
· Како последица, во 2016 година, Националната рамка на квалификации беше успешно поврзана со Европската рамка на квалификации. Извештајот за нејзиното поврзување го содржи и извештајот за самопотврдување на Националната рамка на високообразовните квалификации. Поврзувањето на рамките на квалификации, меѓу кои и на нашата, се одвива преку исполнување на мерилата и постапките со одбрана пред Советодавната група за Европска рамка на квалификации воспоставена од страна на Европската Комисија.
· Заради усогласување на Националната рамка на квалификации со барањата од Советодавната група за Европска рамка на квалификации во постапката на поврзување и спроведување на новите политики се предлага донесување на нов Закон за Националната рамка на квалификации.
2. 
Цели на предлог регулативата


         
Qëllime të propozimrregullores
Национална рамка на квалификации претставува инструмент за воспоставување на систем  на квалификации стекнати во одредена земја, со кој се дава основа за стекнување на квалификации, проодност и квалитетот на квалификациите. Нејзиното постоење сама за себе, без да биде поврзана со Европската рамка на квалификации, а со тоа и со други меѓународни регионални рамки, не може да ги даде целосните придобивки за граѓаните и општеството заради што е потребно да ги исполнува пропишаните стандарди чие спроведување на национално ниво се уредува со овој Закон. 
Квалификациите се искажуваат преку резултати од учење кои се опишуваат преку знаење и разбирање, вештини и компетенции односно оспособеност. Во нивното осмислување освен надлежните органи учествуваат и сите засегнати страни со што квалификациите се во служба на поединецот и општеството во целина. Постигнувањето на резултатите од учењето се потврдува преку системот за обезбедување на квалитет во кои исто така учествуваат сите засегнати страни. 

Националната рамка на квалификации овозможува побрз одговор за прилагодување на квалификациите кон потребите на поединецот, работодавачите и општество во целина. Со оглед на тоа што, освен за основната намена за прегледност и споредливост на квалификациите, Националните рамки за квалификации се повеќе се користат и за признавање на квалификациите, вреднување на претходното неформално или искуствено учење, користењето на меѓународните квалификации, потврдите од курсеви и слично, неопходно е Националната рамка на квалификации да поседува издашност и подготвеност да одговори на постојните и идните барање и да биде усогласена со Европската рамка на квалификации како метарамка.  

Па така, темелејќи се на тие начела со овој Закон се уредува стекнувањето на квалификациите, нивниот вид и обем,  постапката за одобрување на квалификациите и улогата на надлежните органи и тела, обезбедувањето на квалитетот на квалификациите и регистарот на квалификациите.   

3.
Можни решенија (опции)

         
Zgjidhje të mundshme (opsione)

3.1
 Опис на решението „не прави ништо“  

Нема такво решение, туку понудените решенија се вградени во овој текст на предлог законот. 

3.2
 Опис на можните решенија (опции) за решавање на проблемот

Содржината на одредбите во Законот за Националната рамка на квалификации е систематизирана во пет поглавја (со вкупно 26 членови) и тоа поставени по следниот редослед:
I. Oпшти одредби 

II. Македонска  рамка на квалификации 
III. Надлежни органи, установи, тела и комисии
IV. Регистар на Македонската рамка на квалификации и обезбедување квалитет во примената на Македонската рамка на квалификации
V. Преодни и завршни одредби

Во првото поглавје се дефинира опфатот на Законот и се дадени дефинции на основните поими опфатени во законот. Во ова поглавје се поместени и начелата на кои се заснова и целите за кои служи. Тие се усогласени со Европската рамка на квалификации како мета рамка на начин кој е препознатлив во национален контекст

Второто поглавје на Законот се претставува рамка на квалификации како задолжителен единствен меѓународно препознатлив опис со кои се опишуваат сите меѓусебно поврзани квалификации и резултати од учење и се определуваат односите меѓу квалификациите. Со Стандардот на квалификација се опишува содржината и структурата на квалификацијата.

Третото поглавјето ги уредува надлежностите и улогата на надлежните органи, установи, тела и комисии во управувањето на Рамката на квалификации и тоа: Одбор за Национална рамка за квалификации, Министерството  за образование и наука, Министерството за економија и труд, Бирото за развој на образованието, Центарот за развој на стручно образование и обука, Центарот за образование на возрасните и Секторски комисии за квалификации.
Регистар на Македонската рамка на квалификации и обезбедување квалитет во примената на Македонската рамка на квалификации се уредуваат во четвртото поглавје. Водењето на Регистарот и неговата содржина се поврзани со системот за обезбедување на квалитет кој се доведува во врска и препознатливост со Стандардите прифатени на Европскиот образовен простор на високо образование и оние за другите нивоа на образование како што е во препораките на Европската Комисија за поврзување на Националните со Европската рамка на квалификации
4. Проценка на влијанијата на регулативата
         
Vlerësimi i ndikimeve të rregullativit

 Можни позитивни и негативни влијанија од секоја од опциите:

4.1
Економски влијанија 

Националната рамка на квалификации овозможува побрз одговор за прилагодување на квалификациите кон потребите на поединецот, работодавачите и општество во целина. Со оглед на тоа што, освен за основната намена за прегледност и споредливост на квалификациите, Националните рамки за квалификации се повеќе се користат и за признавање на квалификациите, вреднување на претходното неформално или искуствено учење, користењето на меѓународните квалификации, потврдите од курсеви и слично. Со Националната рамка на квалификации и овој Закон се изразува подготвеноста за одговор на постојните и идните барање на тие полиња и да се обезбедат придобивки за поединците но и општеството во целина. Националната рамка се поврзува со Европската рамка на квалификации како метарамка по што следат извештаи за повремен преглед на поврзувањето преку активностите на Советодавната група за Европска рамка на квалификации.  Уредна Рамка на квалификации значи сигурност за граѓаните и работодавачите и нивните вложувања. 

4.2
Фискални влијанија 

Овој закон не се предизвикуваат дополнителни фискални импликации освен оние коишто досега се утврдени. 
4.3
Социјални влијанија 

     
 Ndikime sociale


Националните рамки за квалификации се повеќе се користат и за признавање на квалификациите, вреднување на претходното неформално или искуствено учење, користењето на меѓународните квалификации, потврдите од курсеви и слично. Со Националната рамка на квалификации и овој Закон се изразува подготвеноста за одговор на постојните и идните барање на тие полиња и да се обезбедат придобивки за поединците но и општеството во целина.
4.4
Влијанија врз животната средина

       
Ndikimi i mjedisit jetësor 

Не предизвикува влијанија врз животната средина
Nuk shkakton ndikime mbi mjedisin jetësor

4.5
Административни влијанија и трошоци – 

а) трошоци за спроведување 

Овој закон нема да предизвика дополнителни трошоци за спроведување на регулативата.
б) трошоци за почитување на регулативата 

Овој закон нема да предизвика дополнителни трошоци за почитување на регулативата. 
5.
Консултации

         
Konsultimet 

5.1
Засегнати страни и начин на вклучување

Како засегнати страни во изготвувањето на овој закон се: Министерство за образование и наука, Национален одбор за македонска рамка за квалификации и секторски комисии
5.2
Преглед на добиените и вградените мислења 

При дефинирањето на содржината на одредбите во предложениот Закон, се земени во предвид искажувањата, предлозите и сугестиите кои беа дадени во рамките на состаноците на работната група.
5.3
Мислењата кои не биле земени предвид и зоштo

Сите мислење се земени во предвид зошто беа во насока на подобрување на решенијата во законот

6. 
Заклучоци и препорачано решение

         
Konkluzat dhe zgjidhja e rekomanduar

6.1
 Споредбен преглед на позитивните и негативните влијанија на можните

               решенија (опции)

Од направените анализи не се очекува овој закон да предизвика негативни влијание.


6.2
 Ризици во спроведувањето и примената на секое од можните решенија

            
(опции)

Предложениот Закон за Националната рамка на квалификации како кровен Закон ќе предизвика и потреба од соодветно усогласување со Законот за средно образование, Законот за стручно образование и обука, Законот за основното образование и Законот за образованието на возрасните. 
6.3
 Препорачано решение со образложение


Предложениот Закон за Националната рамка на квалификации како кровен Закон ќе предизвика и потреба од соодветно усогласување со Законот за средно образование, Законот за стручно образование и обука, Законот за основното образование и Законот за образованието на возрасните. 
7.
Спроведување на препорачаното решение

           Zbatimi i zgjidhjes së rekomanduar

7.1
Потреба од менување на закони и подзаконска регулатива во областа или 

            други сродни области


Предложениот Закон за Националната рамка на квалификации како кровен Закон ќе предизвика и потреба од соодветно усогласување со Законот за средно образование, Законот за стручно образование и обука, Законот за основното образование и Законот за образованието на возрасните. 
7.2
Потребни подзаконски акти и рок за нивно донесување

           Согласно со преодните и завршни одредби на предложениот Закон не се предвидуваат носење на подзаконски акти.
7.3
Органи на државната управа, државни органи и други органи надлежни за 

              Спроведување

Надлежен органи за спроведување на одредбите од овој закон е: Министерството за образование и наука.
7.4
Активности за обезбедување на ефикасно спроведување на предлогот на 

             Закон

Министерството за образование и наука заедно ќе преземе активности за спроевдување и надзор над приемната на Законот.
8.
Следење и евалуација

         
Monitorimi dhe vlerësimi 

8.1 
Начин на следење на спроведувањето 

Министерството за образование и наука, ќе ја следи реализацијата Законот за националната рамка за квалификации. 
8.2
Евалуација на ефектите од предлогот на закон и рокови 

Евалуацијата на ефектите ќе биде од страна на Мнистерството за образование и наука.
Изјава од државниот секретар

Deklarata e sekretarit shtetëror

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум/Data:_____________                                                                                 
  ..................................................





потпис на Државен Секретар
                                            

Изјава од министерот

Deklarata e ministrit
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Në bazë të rezultateve nga analizat e paraqitura në Raportin e vlerësimit të ndikimit të rregullativit konsideroj se zgjidhja (opsioni) e rekomanduar paraqet mënyrën më të mirë për zgjidhjen e problemit dhe arritjen e efekteve të pritura në mënyrë më ekonomike.

Датум: / Data____________                                          

                            
    ...........................................
                                                                                                                                       потпис на Министерот                                                                                                                                                                                                                                      

                                                                                                                                             
    nënshkrimi i ministrit


